
Frå 1. januar 2004 vart meir mynde og ansvar for gjennomføring av landbrukspolitikken overført 
til kommunane (St.meld.nr. 19 (2001-2002)). Kommunane fekk større handlingsrom som skal gi 
auka lokaldemokrati innanfor landbruksområdet. Målet er mest mogleg lokal tilpassing av 
verkemidlane i landbruket. 
 
Gjennom forskrift av 4. februar 2004 nr. 448 om tilskot til spesielle miljøtiltak i jordbruket 
(SMIL) og forskrift av 4. februar 2004 nr. 447 om tilskot til nærings- og miljøtiltak i skogbruket 
(NMSK), går det fram at kommunen får disponere ei tilskotsramme som skal gå til å støtte tiltak 
som fell inn under desse forskriftene. Det er sett krav om at kommunane utarbeider tiltaks-
strategiar, her i form av retningsliner, som skal ligge til grunn for bruken av tilskotsramma. 
 
Strategien vart revidert i 2008, dette er tredje utgåva. Strategien har vore eit godt reiskap for 
fordeling av midlar, men det er trong for mindre endringar og justeringar for å tilpasse strategien 
nytt regelverk og dei erfaringar som er gjort sidan siste revisjon.  
 
På grunn av endringar som er gjort i tildelingane til kommunane, er strategien delt i to delar, 
først SMIL, deretter NMSK. 

Det første strategiarbeidet blei utforma i nært samarbeid med organisasjonane i landbruket. Ved 
rulleringa har strategiframlegget vore laga til administrativt, og deretter sendt ut på høyring. 
Dette for å få gjennomført arbeidet på ein rask måte då ein brukte mykje tid på arbeidet med 
første tiltaksstrategi, og det er berre mindre endringar i den nye. 
 
Strategiane er politisk slutthandsama av kommunestyret i Eid. 
�

Ved utarbeiding av tiltaksstrategi for Eid kommune, er der teke utgangspunkt i eksisterande 
kommunale og regionale planverk. 
 
Det er snautt 23 000 dekar jordbruksareal i drift i Eid kommune, der om lag 180 driftseiningar 
søkjer produksjonstilskot (2012). Tal bruk med dyr har gått nedover, dyretalet er redusert, medan 
produsert mengd mjølk og kjøt har vore relativt stabilt. Redusert dyretal gjer det vanskeleg å 
hindre attgroing i einskilde område. 
 
Historisk har midlane som har tilfalle Eid, vore mykje brukt til bygningar. Breidda i bruken har 
likevel vore stor og det kan nemnast tilskot til områdetiltak/planarbeid, historisk teater på 
Eksersisplassen, åklebok og ikkje minst kulturlandskap, der gjerdehald i fellesprosjekt har vore 
prioritert.   

Innafor dette området er følgjande informasjon / dokument nytta: 
 

·  Kulturlandskap og kulturmarkstyper i Eid kommunen –  ”Bruk og vern”-prosjektet 
Registreringa er gjennomført av Høgskulen i Sogn og Fjordane med støtte frå fylkes-
mannen i Sogn og Fjordane si landbruksavdeling i perioden 1988-1992. For Eid 
kommune ligg det føre rapport om 18 typeområde. 
 

·  Biologisk mangfald Kartlegging av naturtypar i kommunen 2000-2002  
Kartlegginga vart gjort av Miljøfagleg utredning i 2001 og 2002 saman med kommunane 
i Nordfjord. Registreringa inneheld i alt 18 lokalitetar i kulturlandskapet,  
Slåtteenger 5 Lokalitetar 
Naturbeitemarker 12 Lokalitetar 
Hagemark, 1 Lokalitet 
Lokalitetane er rangert frå uprioriterte til svært viktige og det er sett opp framlegg til 
skjøtselstiltak.  
 

·  Supplerande kartlegging av biologisk mangfald i jordbrukets kulturlandskap, inn- 
og utmark i Sogn og Fjordane 
Del av nasjonalt program for kartlegging og overvaking av biologisk mangfald, og 
utfyller kartlegginga som vart gjort i 2001 – 2002. Ein lokalitet frå Eid kommune; Øvre 
Åsane.  
 

·  Prioriterte kulturlandskap og kulturmarker 
I samband med utarbeidinga av nasjonal oversikt over verdifulle kulturlandskap vart det 
for Sogn og Fjordane utarbeidd ein oversikt over dei 50 prioriterte 
kulturlandskapsområde i fylket. To av desse ligg i Eid; Hjellesetra og Haus. 
 

·  Nasjonal registrering av verdifulle kulturlandskap 1991 – 94 6 område i Sogn og 
Fjordane. I den nasjonale registreringa har Eid kommune med eitt område, Hjellesetra. I 
1998 vart det utarbeidd ei eiga oppgåve i botanisk økologi for Hjellesetra med ein 
skjøtselsplan (Kvinge 1998). 
 

·  Kulturlandskap i Sogn og Fjordane – strategi- og handlingsplan 2003 - 2006 
Planen har formulert hovudmål og lagt 3 strategiar for å nå målet. For ein stor grad vil 
desse strategiane kunne nyttast i det kommunale arbeidet med kulturlandskapet. 
 

·  Miljøtilstanden i Sogn og Fjordane  
Registreringane, som ligg tilgjengeleg på internett på www.miljostatus.no, gir ein 
oppdatert oversikt over situasjonen innan fleire aktuelle felt, og kan gi supplerande 
opplysningar til bruk i arbeidet med rettleiing og planlegging. 
 

·  Registreringar av verneverdige bygningar (SEFRAK/Matrikkelen) 
Eid kommune har SEFRAK - registrering frå 1990-åra. Registeret gir oversikt over alle 
bygningar frå før 1900. Registeret kan i nokon grad nyttast i rettleiingsarbeidet og 
registreringsarbeid i grender / bygder. Meir informasjon på: www.fylkesatlas.no. 

·  Kulturhistorisk Atlas 
For Eid kommune ligg det inne 64 objekt/artiklar. Til ein viss grad kan atlaset nyttast i 
rettleiingsarbeidet og registreringsarbeid i grender/bygder. 
 

·  Område der det er laga forvaltnings- og skjøtselsplanar 
For fleire seterområde i kommunen er det utarbeidd studentoppgåver med analyser og 
skjøtselsplanar. Hjellesetra som er eit nasjonalt prioritert kulturlandskap er mellom dei 
som har skjøtselsplan laga i samband med ei studentoppgåve i 1998 (Kvinge).  
 
Vern av edellauvskog i Lindvik og Åsane – Hennebygda er det utarbeidd skjøtselsplan 
som vil gi grunnlag for søknad om tilskot både av miljømidlar innan jordbruket og innan 
skogbruket. 
 

·  Rapportar frå gjennomførte/ igangverande områdetiltak 
Det er gitt tilskot til områdetiltak til mellom anna Kjølsdalen, Haugen, Sudstranda, 
Eksersisplassen og Lote, Lotsberg & Åsane.  
 

·  Miljøplanar for kvart enkelt bruk 
Miljøplanane for dei einskilde bruka vil gi mykje informasjon om element og miljø som 
treng skjøtsel. Det er aktuelt å samanfatte miljøplanar innafor eit større område enn ein 
gard, t.d. ei grend eller bygdelag.  
 

·  Kjerneområde landbruk  
Retningsliner til kommuneplanen sin arealdel for 2007 – 2018. Kjerneområde landbruk – 
matproduksjon, skal vere retningsgjevande for arealdisponeringa i kommunen. I kjerne-
området skal det vere ein tyngre prosess å omdisponere godt jordbruksland enn 
omdisponering av anna areal. Kjerneområde landbruk, kulturlandskap gjev signal om å 
vise omsyn ved tiltak som kan ha negativ verknad for kulturlandskapet. 
 

·  Strandsonevurdering 
Ei vurdering av strandsona i Eid kommune med sikte på attraktive område for ålmenta. 
Områda for strandsonevurdering er merka av på kommuneplanen sin arealdel som 
retningslineområde og skal takast omsyn til med planlegging til anna bruk. Vedlegg til 
kommuneplanen sin arealdel for 2007 - 2018. Ein tek sikte på å rullere denne planen i 
løpet av 2013. 
 

·  Artskart frå artsdatabanken 
http://artskart.artsdatabanken.no/FaneKart.aspx  
 

·  Diverse info om naturmangfaldet 
www.fylkesatlas.no 

Dette gjeld mellom anna gjødsel, silopressaft, bossfyllingar, bilvrak, erosjon. Som grunnlagsdata 
for tiltaksstrategiane i Eid kommune innafor dette området, er følgjande informasjon / dokument 
nytta: 

·  Registrering/oppfølging av tilstanden i ein del vassdrag  
Eid kommune har hatt fast overvaking av hovudvassdraga innafor sine grenser. Det er det 
slutt på. Drikkevasskjeldane vert overvaka. I vassregion Sogn og Fjordane vert det jobba 
for å finne fram til kva utfordringar ein har i høve til vassrammedirektivet og målet om at 
alt vatn skal ha ein god kjemisk og økologisk kvalitet innan 2021. www.vann-nett.no.  
 

·  Problematiske fjordområde – kartlegging/registreringar  
Nordfjorden i Eid kommune har ikkje status som problematisk fjordområde. 
 

·  Miljøplanar for kvart enkelt bruk – innført frå 200 3 
Miljøplanane for dei einskilde bruka vil gi mykje informasjon om element og miljø som 
treng skjøtsel.  
 

·  Miljøsynfaring i Eid kommune 
Eid kommune har hatt miljøsynfaringar i deler av kommunen. Etter planen skal resten av 
kommunen kartleggast gjennom miljøsynfaringar. Avvik som vert oppdaga skal følgjast 
opp og utbetrast av grunneigar og/eller brukar.  

Investeringstilskot til organisert beitebruk er ikkje lengre lagt til SMIL - ordninga. Søknader om 
investeringstiltak innanfor denne ordninga skal gå gjennom beite- og sankelag og sendast vidare 
til Fylkesmannen. Det er, mange stadar, ei utfordring å halde beitedyra i utmarka på grunn av 
dårleg vedlikehalden utmarksgard. Det vert opna for å gje støtte til gjerdehald i slike tilfelle. 
Føresetnaden er at det er eit fellestiltak og at det vert søkt gjennom beitelaget. 
 

·  RMP 
Regionalt miljøprogram (RMP) i Sogn og Fjordane skal stimulera til å ta vare på og 
utvikla det opne og særmerkte kulturlandskapet i fylket. Inn i dette går tilskot til 
organisert beitebruk med tilskot pr. heimsanka dyr. Det er eit ønskje om at kommunane 
sine tiltaksstrategiar skal bidra til å styrke koplinga mellom SMIL- og RMP tilskota. 

 

����/���0�'����
 
I staten sitt tilbod i jordbruksforhandlingane i 2012 er det lagt inn ei ekstra ramme på 100 
millionar kroner til grøfting. Ordninga skal forvaltast gjennom SMIL- ordninga. Føremålet er å 
bidra til god drenering av matjorda og redusere faren for erosjon og utslepp til vatn og luft. 
Framlegget gjeld fornying av grøfter.  
 
Dette er noko som vert gjeldande frå 2013. Nærare retningslinar kjem frå regionalt hald før 
tilskotet vert lagt ut.   

Det er eit mål for landbruket i Eid å få slike rammer for tilskot at ei fornuftig nærings- og 
miljøutvikling innafor næringa vert mogleg. Primært er dette eit oppgåve for landbruket sine 

eigne aktørar, men for å vere med på å oppnå dette, ønskjer Eid kommune å drive informasjon 
om ordningane og vere med å utvikle gode prosjekt for tilskot. 
 
Det må vere eit mål å ta vare på kulturlandskap som gjer Eid til ei levande jordbruksbygd. Det 
må leggast til rette for at ålmenta skal kunne gjere seg nytte av og oppleve kulturlandskap og 
natur, ved mellom anna å halde vedlike gamle ferdsleårer og stiar. 

Forskrift av 4. februar 2004 nr. 448 om tilskot til spesielle miljøtiltak i jordbruket si § 3: 
”tilskudd kan innvilges til foretak eller eiere som driver og/eller eier en landbrukseiendom, eller 
til enhver som er registrer til Enhetsregisteret og som har fått tillatelse av landbrukseiendommens 
eier til gjennomføring av prosjekt eller tiltak som nevnt i § 4 og § 5”.  
 
Næringa ønskjer at aktive bruk skal prioriterast for tilskot. Denne føresetnaden vert lagt til grunn 
for tildelinga i denne perioden. Det er likevel høve for andre å søkje, men dei vil bli prioritert 
etter aktive bruk dersom det vert mange søknader. Kommunen ønskjer å kunne fordele tildelte 
midlar til gode prosjekt og å sikre at kommunen får inn mange nok søknadar. 
 
Miljøplan trinn 2 skal leggast ved søknaden for søkjarar som er pålagt å ha miljøplan, jf. forskrift 
15. januar 2003 nr. 54 om miljøplan. 
 
Kommunen ønskjer å vere tydelege i prioriteringane slik at søkjarane får realistiske forvent-
ningar om tilskot. Kommunen vil arbeide for å sikre at ein tek vare på eigenart og det breie 
spekteret i kulturlandskapet.  
 
Søknadsfristen er 15. april. 

�

·  Grendevise miljøplanar/områdeplanar 
Områdeplan og grendevise miljøplan er viktig grunnlag for heilskapeleg forvaltning av 
miljømidlane i jordbruket. Planane gjev ein samla oversikt over miljøkvalitetane i 
planområdet og kan prioritere tiltak som er viktig for området. Det vil bli prioritert å 
støtte grendevise ”miljøplanar” utarbeidd av faglag/grendelag/grunneigarlag og liknande. 
Desse planane må innehalde strategiar for miljøtiltak, kulturlandskap og bygningsvern. 
Arbeid knytt til desse planane må prioriterast med midlar, så sant tiltaka ligg innanfor dei 
råmene ein elles har sett. 
 

·  Ureiningstiltak 
Ureining frå landbruket er eit lite problem. Oppgradering og vedlikehald av anlegg må 
finansierast av den einskilde brukar. Pr. i dag har ein svært få tiltak mot ureining som bør 
prioriterast for tilskot gjennom denne ordninga. Fangdam og opne kanalar kan vere tiltak 
som kan få støtte. 

·  Kulturlandskap/biologisk mangfald 
Mangfaldet vert prioriterer øvst på lista. Eid har fleire kulturlandskapsområde som er 
registrert som særleg verdfulle. Områda er viktige deler både av det samla landskapet og 
av det biologiske mangfaldet i kommunen. Intakt kulturlandskap er avhengig av interesse 
hjå brukarane og ved mange høve samarbeid mellom brukarar. Aktiv bruk av kultur-
landskapet er den beste skjøtsel, t.d. vil aktiv beitebruk og/eller årleg slått av areala best 
hindre attgroing. Desse tiltaka må til liks med andre søknader ha ein kvalitet som gjer at 
dei kan støttast. Registrerte, særleg verdfulle kulturlandskapsområde vil bli prioritert for 
tilskot. 
 

o Skjøtsel av slåttemark og beite 
Restaurering og skjøtsel av slåttemark og beite må følgje kvarandre. Ein viktig 
føresetnad for tilskot er ein fleiråring skjøtselsplan som omfattar aktiv bruk av det 
restaurerte landskapet. Rydding av nye beiter i skog vil ikkje bli prioritert. 
 
Rydding og bruk av beite på tidlegare kulturmark er mellom prioriterte tiltak. 
Området må framleis vere dominert av grasmark og ikkje attgrodd til skog.  
 

·  Kulturarv 
Kunnskap og dokumentasjon omkring gamle handverk, tradisjonar og arbeidsmetodar er 
viktig del av kulturarven. Landbruket har ansvar for å ta vare på sin del av arven.  
 

·  Bygningsvern 
Restaurering av gamle bygningar. Storleiken på støtta skal vere uavhengig av om ein 
leiger til arbeidet eller utførar det i form av eigeninnsats. Eid, og Vestlandet generelt, har 
eit mangfald av hus. Skal desse vere ein del av kulturlandskapet kan ein ikkje berre 
bevare nokre få referansebygningar. 
 
Etter kvart som storfjøsar og samdrifter vert etablert, vil vi få ei stor bygningsmasse som 
går utover det ein kan forvente gardbrukarane åleine kan makte å halde ved like. Land-
bruksorganisasjonane bør difor gjennom ordninga med tilskot til områdeplanar drøfte og 
ha ein strategi for korleis ein skal ta vare på dei gode gardstuna der mykje av bygningane 
ikkje lenger vil fylle den tradisjonelle funksjonen. Det er viktig å sjå om det er mogleg å 
hente inn støtte også frå andre, t.d. Kulturminnefondet. 
 

·  Fellestiltak 
Den tidlegare STILK - ordninga stimulerte til å få gjennomført store kostnadskrevjande 
fellestiltak, til dømes Eksersisplassen . Skal vi få gjennomført dei store prosjekta er ein 
avhengig av å få tilført ekstra midlar, t.d. ved søknad til Kulturminnefondet, elles vil det 
gå utover tiltak retta mot einskildsøkjarar. 
 
Det er stort sett einskildsøknader som kjem inn, og som omfattar eit bruk. Om søknaden 
er ein fellessøknad eller einskildsøknad, vil ikkje ha innverknad på å prioritere det eine 
framfor det andre, men kvaliteten på tiltaket vil vere avgjerande for om tildeling av 
midlar er aktuelt. Med unnatak av tilskot til gjerdehald som det vert opna for å gje støtte 
til for å halde beitedyra i utmarka på grunn av dårleg vedlikehald av utmarksgard. 
Føresetnad er at det er eit fellestiltak og at det vert søkt gjennom beitelaget.   
 

·  Grøfting 
Vil kome inn i ordninga. Her vil ein følgje regionale retningsliner. 

Basert på mål som er formulert innanfor tilskotsområda, er forventa årleg aktivitet dei 4 neste åra 
sett opp slik: 
 
Tilskot til 
planlegging 
og 
tilrettelegging: 
 

Områdeplan / grendevise miljøplanar: 
Ein tek sikte på at det vert sett i gong ein større områdeplan kvart år i perioden. 

Tilskot til 
kulturlandskap 
og ureining 

Kulturlandskap / biologisk mangfald: 
Ein tek sikte på å tildel tilskot til minst 2 større tiltak i kulturlandskapet som er 
viktig for biologisk mangfald og 2 tiltak som legg til rette for tilgjenge og 
oppleving i landskapet kvart år gjennom perioden. 
 

 Kulturarv: 
Det vert sett av midlar til 2 tiltak kvart år i perioden. 
 

 Bygningsvern: 
Det er etter måten mange som er interessert i støtte til bygningsvern. Støtte kan 
gjevast til gode prosjekt som fell innanfor ordninga der ein legg vekt på 
bygningar av nasjonal/regional verdi, men også bygningar som er kulturhistorisk 
verdfulle i kommunen. 
 
Gjerdehald: 
Det er fleire prosjekt som fell inn under denne kategorien.  
 

 Tilskot til grøfting: 
Det er fleire som har signalisert at dette er eit etterlengta tilskot. Det kan bli stor 
etterspurnad på dette tilskotet. Retningsliner kjem når ein veit meir om ordninga. 
  

/������(��'((�'(������,%6�$������
Tiltakskategori � Sats� Årleg sum 
Områdeplan/grendevise 
miljøplanar 

Grendeplan kr. 10.000,-,  
større områdeplan kr. 25.000,- 

Kr.       35.000,- 

Kulturlandskap/biologisk 
mangfald  
Slåttemark/beite 
Skjøtsel av andre kulturområde 
og stølsområde 
Steingardar/bakkemurar 
Turstiar/ferdselsårar 
Bygningar 
 
Landbruket sin kulturarv  
 
Gjerdehald 

 
 
Opp til kr. 2000,- pr. daa 
 
Opp til kr. 2000,- pr. daa 
Opp til 25 % av kostnadsoverslag 
Opp til kr. 2000,- pr. km 
Maks 50 % av kostnadsoverslag, 
maks kr. 50.000,-/bygg 
Inntil 50 % av kostnadsoverslag, 
maks kr. 45.000,-/tiltak 
Inntil 40 % av kostnadsoverslag  

 
 
Kr.    250.000,- 
 
Kr.      50.000,- 
Kr.    100.000,- 
Kr.    100.000,- 
 
Kr.    400.000,- 
 
Kr.    100.000,- 
Kr.    100.000,- 

Tilskot til grøfting,  investering Retningsliner kjem  
Årleg behov  Kr. 1.135.000,- 

Som grunnlagsdata for tiltaksstrategiane i Eid kommune er nytta følgjande dokument: 
 

·  Tiltaksplan for skogbruk  
Tiltaksplanen for Eid kommune er utarbeidd i 1989. I tiltaksplanen sin arealdel er 
skogarealet klassifisert i produktivt skogareal og drivverdig skogareal. Planen gjeld berre 
Eid kommune innafor grensene frå før 1992.  

 
·  Områdetakst og Miljøregistreringar i skog (MIS)  

Områdetaksten frå 1992 gjev opplysningar knytt til kvar skogeigar sine skogressursar, og 
ein samla oversyn over skogressursane i Eid. Opplysningane er supplert med data frå 
Lote og Hennebygda. 
 
Områdetaksten er diverre ikkje digitalisert, men kommunen har bestandsdata på 
elektronisk database. Sjølv om datagrunnlaget er 20 år gamalt vil det framleis kunne 
nyttast med korreksjon for hogst og tilvekst.  
 
Utfordring: Fornye områdetaksten og utføre Miljøregistreringar i skog (MIS). 
 

·  Skogressursane i Eid kommune 
 

Tal frå tiltaksplan og områdetakst 

Produktivt skogareal: 182.000 dekar 
Produktivt drivverdig skog: 80.800 dekar 
Drivverdig, tilgjengelig: 38.570 dekar 
Drivverdig, ikkje tilgjengelig: 42.230 dekar 
Total kubikkmasse: 996.000 m3 
Gran: 417.000 m3 
Furu: 289.000 m3 
Lauv: 290.000 m3 
Årleg tilvekst: 27.000 m3 

 
·  Landbruksvegbase (V – base) 

Kommunevis digital oversikt over alle offentlege vegar, skogsbilvegar og traktorvegar 
som er bygd og delvis for dei som er godkjente. http://visvbase.statkart.no/VisVbase/.  
Basen er à jour pr 2003.  Dei fleste vegar er tilgjengelege utan innlogging på Statens 
vegvesen: http://svvgw.vegvesen.no/http://svvporp.vegvesen.no/amserver/UI/Login 
Dessutan har kommunen ei vegprosjekt til internt bruk under vegplanlegginga.  
 
V-basen vil gi opplysningar om skogområde utan vegdekning. Med digitalt 
områdetakstkart kunne ein lett kartleggje vegbehovet i forhold til ståande kubikkmasse 
og areal. 
 
Utfordring: Løpande oppdatering av skogsvegdelen av vegbasen med godkjende og 
bygde vegar. Viktig arbeid både for strategiarbeidet og for kommunen sitt forvaltar 
ansvar i forhold til lovverk og forskrifter. 

·  Inngrepsfrie naturområde i Noreg (INON) 
Her kan ein sjå områder i Noreg (unnateke Svalbard og Jan Mayen) som ikkje var berørt 
av tyngre tekniske inngrep pr januar 2008. http://dnweb12.dirnat.no/inon/. 
 

·  Aktivitetsdata 
Datasamling med skogeigarvis oversikt over hogst og planting med tilskot. Data kan 
nyttast i rettleiing og i kartlegging av trong for skogkulturtiltak. Data om hogst til eige 
bruk eller uregistrert sal og planting utan tilskot eller bruk av skogavgift kjem ikkje fram. 
Døme er materiale som er sendt frå Fylkesmannen sin landbruksavdeling og WEB – 
SKAS. 
 
Aktivitetsdata der det er utbetalt skogfond eller statstilskott (skogstatistikk) 
 
År 2009 2010 2011 
Antall dekar planting 100 daa 4 daa 40 daa 
Markberedning 17 daa 4 daa  
Etterarbeid 60 daa 0 daa  
Avstandsregulering 0 daa 0 daa 25 daa 
Kunstig kvisting    
Samla kostnad 175.797 kr 18.075 kr 92.802kr 
Statleg tilskott 131.848 kr 11.429 kr 59.101 
    
Hogstkvantum 1.629 m3 2.349 m3 4.532 m3 
Bruttoverdi 657.670 kr 609.405kr 1.433.945 kr 
Tilskott til taubane og hest 2 søknader 3 søknader 1 søknad 
Utbetalt tilskott 12.230 kr 25.820 kr        7.950 kr 
    
Tilskott til skogsveganlegg 490.106 kr 

(fordelt på 4 vegar) 
0 kr  
      

49 358 
1 veg 

 
·  Hovudplan for skogsvegar 

Fylkesmannen i Sogn og Fjordane har utarbeidet hovudplan for skogbilvegar for heile 
fylket. Hovudplanen er tilgjengeleg på fylkesatlas under landbruksposten. Kommunen 
fekk også ei kartfil (SOSI) som er i bruk i prosjektet der kommunen fylgjer med 
skogsvegbygginga. Det er mogleg å skissere vegtraseen under planlegginga der. 
Alle data vidk. dekningsområde for kvart anlegg var tilsendt kommunen den 7.februar 
2012. 

�
Utfordring: Ein må ta tak i arbeidet med å setje saman eksisterande «gamle» vegar med 
nummer, namn og beskriving av vegklasse, lengda og liknande opplysningar i kommunen 
sitt oppfølgingsprosjekt kva gjeld skogsvegbygging. 
 

·  Flaskehalsundersøkinga 
Undersøking som viser problemområde for skogbruket i forhold til det offentlege 
vegnettet. Førebels vil ein ikkje nytte denne i strategiarbeidet med omsyn til bruk av 
tilskotsmidlar i skogbruket. 

·  FRIDA og registreringar av biologisk mangfald i Eid 
FRIDA gir føringar for ymse tiltak innafor skogbruket. Kartlegginga av biologisk 
mangfald vart gjort av Miljøfagleg utredning i 2001 og 2002 saman med kommunane i 
Nordfjord. Desse inkluderer tidlegare EDNA - registreringar og erstattar desse mest fullt 
ut. 

Registreringa inneheld i alt 24 lokalitetar i skog:  

Rik edellauvskog 15 lokalitetar 
Kystfuruskog 1  Lokalitet 
Gamal edellauvskog 3 Lokalitetar 
Gamal lauvskog 2 Lokalitetar 
Urskog / gamalskog 1 Lokalitet 
Bekkekløfter 1 Lokalitet 
Lokalitetane er rangert frå uprioritert til svært viktig og det er sett opp framlegg til 
skjøtselstiltak. 

Det er eit mål å skape grunnlag for ei berekraftig utnytting av skogressursane i Eid i tråd med 
«Standardar for eit berekraftig skogbruk på Vestlandet», og regjeringa sitt mål for skogsektoren. 
Tilskot gitt til nærings- og miljøtiltak i skogbruket skal bidra til å nå dette målet. 
 
For skogbruksmidlane er nærings- og sysselsettingseffekten av tilskota, samtidig som ein tek i 
vare miljøkvalitetane på skogbruksareala, eit svært viktig prioriteringskriterium. Aktiviteten 
innanfor dei forskjellige skogbrukstiltaka og tilhøyrande tilskotsbruk, varierer mykje frå år til år.  

Forskrift om tilskudd til nærings – og miljøtiltak i skogbruket av 4. februar 2004 nr. 447: ” § 2. 
Tilskudd kan gis til alle skogeigere som har mer enn 10 daa produktiv skog. Grensen på 10 daa 
kan fravikes hvis søknaden gjelder tiltak i samarbeid mellom flere eiendommer .” 
 
Kommunen har relativ stor fridom til å prioritere mellom tiltak. Kommunane sine prioriteringa i 
tiltaksstrategien må ta utgangspunkt i Skogbrukslova og tilhøyrande forskrifter: 
FOR 2006-06–07 nr. 593: Forskrift om berekraftig skogbruk 
FOR 2004–02–04 nr. 447: Forskrift om tilskudd til nærings – og miljøtiltak i skogbruket 
 
Søknadsfristen for tilskot til vegbygging er 15. mars og 15. september. 
Søknadsfristen for NMSK – midlar er 15. september. 

Ut frå data i grunnlagsdokumenta som er nemnt ovanfor og skogbruksaktiviteten dei siste åra, 
veit vi at det framleis er behov for å byggje skogsvegar. Det er eit akkumulert behov for skog-
kultur i ungskogen, og det er grunnlag for å auke avverkinga innan alle skogtypar.  

·  Skogkultur  
I 1992 vart det registert 7500 da i hogstklasse 2, ungskog. Fram til i dag har det vorte 
planta ny skog og noko har vakse seg ut av hkl 2. Storleiken på arealet er truleg om lag 
det same. Det er viktig for framtidsskogen i Eid at avverka areal blir tilfredstillande 
forynga og at ungskogen vert stelt slik at det vert produsert kvalitetsskog.  
 
Dei siste 12 åra er det på fylkesnivå utført foryngingstiltak på knapt 50 % av 
foryngingsarealet. Det er difor særleg viktig å få oversikt over areal der det er utført 
foryngingshogst og som ikkje er forynga, samt å sette i verk dei nødvendige tiltak.  
Oversikt over forynga areal som treng rydding, og areal der det er nødvendig å utføre 
andre kvalitetsfremjande tiltak, er også viktig. Økonomisk verdi og produksjonsevne er 
viktige kriterium for prioritering. 
 
Skjøtsel av skog i kantsoner og i samanheng med kulturminne, vert omfatta av ordninga 
og bør stimulerast der tiltaket har verknad for utvikling av miljøkvalitetar eller til gagn 
for ålmenta.  
 
I samarbeid med Statens vegvesen bør ein få til kantsoneskjøtsel langs dei mest attraktive 
parsellar av riks- og fylkesvegnettet som eit middel mot grøne tunnelar. 
 
For å få opp aktiviteten bør tilskotsprosenten vere høg.  

 
·  Vegbygging 

Skogsvegbygging skal innordne seg aktuelle forskrifter og føringar som vert lagt på 
vegbygging, av sentrale og lokale styresmakter. 
 
Tiltaksplanen og områdetaksten syner eit udekka vegbehov.  Det er eit mål å gjere meir 
av skogarealet tilgjengeleg med veg der veg er ein del av det mest rasjonelle 
driftsopplegget.  
 
Fylkesmannen gjev overordna retningslinjer for prioritering av søknadar om tilskott til 
vegbygging (vedlegg). 

 
·  Miljøtiltak i skog  

Denne ordninga kan berre nyttast til areal der det er utført Miljøregistreringar i Skog 
(MiS). Slike registreringar er ikkje utført i Eid. Miljøverdiar registrert på annan måte kan 
også leggast til grunn, men berre etter godkjenning av fylkesmannen. 
 
Det kan difor vere aktuelt å ta inn prosjekt også her, men med miljøregistreringar på eit 
mindre areal etter om lag same metode som MiS fram til MiS-registreringar er 
gjennomført i Eid. 
 
Det er eit mål å få avsett midlar til MiS-registreringar for kommunen innafor 
strategiperioden. 
 

·  Andre tiltak i skogbruket 
Prosjekt som kan auke aktiviteten og ressursutnyttinga i skogen vil verte viktige i tida 
framover om ikkje skogbruket i Eid skal stagnere. 

Hogsten i Eid bør aukast. Stimulans vil vere å prioritere tilskot til drift innafor 
regelverket.  Her kan tilskot til drift med taubane, hest o.a. vere med på å stimulere til 
auka avverking. Fylkesmannen gjev overordna retningslinjer for prioritering av søknadar 
om tilskot (vedlegg).   
 
Prosjekt som tek sikte på auka lokal foredling/verdiskaping med basis i lokalt skogbruk 
er ønskjeleg og vil bli stimulert. Her er prosjekt med tanke på bioenergi aktuelle.  
 
Informasjonsbehovet overfor grunneigarar m.v. er stort, og kommunen ønskjer å delta på 
relevante møter. 

Utifrå mål som er formulert innanfor tilskotsområda, er forventa tiltak i skogbruket dei 4 neste 
åra sett opp slik: 
 
Tilskot til 
skogkultur 

Tilskot til skogkultur er prioritert høgt. Midlane bør først og fremst brukast til å 
sikre tilfredstillande forynging, men også til ungskogpleie. Det skal fokuserast på at 
avverka areal vert forynga. Dette bør i høgste grad gjelde forynging etter 
stormavverking. 
 

Tilskot til 
vegbygging 

Viser til overordna retningslinjer for prioritering av søknader om tilskot frå 
Fylkesmannen i Sogn og Fjordane og hovudplan for skogbilvegar 
 

Tilskot til 
miljøtiltak i 
skog 

Så lenge ein ikkje har MiS – registreringar, får ein ikkje til noko større tiltak innafor 
dette tilskotsavsnittet. Noko vil ein prøve å få til ved hjelp av enklare registreringar 
som fylkesmannen kan godkjenne. 
 

Tilskot til 
andre tiltak 
i 
skogbruket 

Viser til overordna retningslinjer for drift med taubane, hest og anna frå 
Fylkesmannen i Sogn og Fjordane. 
 
Prosjekt som kan auke aktiviteten og resursutnyttinga i skogen vil verte prioritert. 

Tiltakskategori Sats 
Tilskot til skogkultur Inntil 75 %, maks kostnad kr 1200 per daa 
Tilskot til andre tiltak i skogbruket Inntil 100 %  
Tilskot til vegbygging Fylkesmannen tildeler og gir retningslinjer 
Tilskot til drift med taubane, hest o.a Fylkesmannen tildeler og gir retningslinjer 

TILSKOT NMSK   2013 2014 2015 2016 
2013-
2016 

Tilskot til skogkultur   80 000 80 000 80 000 80 000 320 000 
SUM TILSKOT LANDBRUK   80 000 80 000 80 000 80 000 320 000 

 
 

 
Foto: Stanislawa Voldsund 

  

 

 
Foto: Stanislawa Voldsund       Foto: Trine Alme

Nettsider 
Fylkesatlas Sogn og Fjordane: Samla tilgong til ulike tema i Sogn og Fjordane for 

sakshandsamarar og private: www.fylkesatlas.no 
 
Miljøstatus i Norge: Oppdatert nettside om tilstand og utvikling til miljøet: www.miljostatus.no 
 
Kulturhistorisk atlas: Sider der ein kan søkje etter artiklar om kulturminne om attraksjonar 

www.sffarkiv.no/atlasleksikon 
 
Kulturminnefondet: Nettside som omhandlar fondsmidlar til bruk innanfor satsingsområda. For 

2008 – 2010: Kystkultur (berre 2008), by og tettstad og landbrukets kulturminne og 
kulturmiljø: www.kulturminnefondet.no 

